
Zuag Uake Cov Cai thiab Feem Cuam 2026-2027 
 
Qhib Lus 
Cov Cai thiab Feem Cuam 2026-2027 ntawm School District La Crosse muab teeb thiab yais  rau cov tubkawm, niam 
txiv/saib xyuas, thiab cov staff tu ib qhov chaw uas zoo, nyabxeeb thiab xyivfab rau txoj kev kawm. Nws yog ib qhov kev 
xav tau los ntawm txhua tus cov uas pab nyiaj txiag los txhawb cov tubkawm txoj hau kev, ua kom meej kom tseeb rau 
sawvdaws kom saib taus thiab hwm txhua tus menyuam ib yam nkaus thiab qhib kev dav rau txhua tus kawm tau. 
 
Lub Tswvyim Qhia Ua  
Ntus no yog hais txog lub tswvyim qhia ua kom tau yog tsim los ntawm cov tubkawm, niam txiv, staff thiab tej pab pawg 
uas tau pab nyiaj rau kev kawm. Cov tswvyim yog txhawb nqa tus cwjpwm zoo li ib tus thawjcoj uas muaj cwjpwm zoo, 
txawj hais lus, thiab muaj kabke uas pab tau thiab txhawb zog. Tej yam tseemceeb no yog: 
 

● Cov Staff Li Cwjpwm: Cog kev phoojywg zoo, muaj kev cia siab xav kom cov tubkawm kawm yam twg los tau, 
hais kom muaj kev ncajncees, thiab saib taus cov tubkawm. 

● Tus qauv txhawb nqa: Ua kom muaj qauv xws li txhawb tus Cwjppwm Zoo Ua Ntej thiab Kawm Txog yuav ua li 
cas thiaj muaj kev sib raug zoo tau nrog lwm tus (SEL) los txhawb cov tubkawm kom vam meej. 

● Xyaum kev txhawb nqa: Koom tes nrog cov tsev neeg kom muaj kev nkag siab thiab daws teeb meem ua ntej, thiab xyaum 
kho ua ntej txhob tos teebmeem tshwm mam li daws, pab cov tubkawm kom pom qhov nuj nqis uas lawv yuav tsum tau ua 
lawv feem. 

 
Faib Cai thiab Dejnum 
Ntu no qhia txog ib cov cai thiab tej yam uas cov tubkawm, cov tsev neeg, thiab cov staff muaj los tuav kom muaj kev 
nyabxeeb thiab tuav kom lub school khiav tau zoo: 
 

● Tuaj Tsis Qhaj: Cov tubkawm muaj cai thiab yog lub luag num uas lawv yuav tsum tau tuaj kawm ntawv tsis tu 
ncua, tsev neeg thiab cov staff muaj feem los mus txhawb kom cov tubkawm tuaj kawm ntawv tsis tu ncua. 

● Sib Hwm: Txhua tus tibneeg nyob hauv peb lub school muaj feem cuam saib taus thiab hwm lwm tus mus rau lub 
chaw siab. 

● Nyabxeeb: Cov tubkawm, cov tsev neeg, thiab cov staff muaj feem cuam yuav tsum tau ua raws li school cov cai, 
koom tes pab daws teebmeem, thiab ceev kev sib txuas lus kom meej thiaj yuav muaj kev nyab xeeb thiab tsis 
muaj kev kub ntxhov rau school. 

● Koomtes: Peb txhua tus muaj feem cuam koomtes rau hauv school, ua dejnum uake, thiab ib leeg txhawb ib leeg 
yam tsis tuncua xwv cov tubkawm thiaj kawm tau mus siab nyob rau hauv school. 

 
Kabke Zoo Rau School 
Tsim kom muaj kabke zoo los tuav yam zoo rau school yog yuav tsum muaj kev txuas lus zoo li cov kev ntshaw, txhawb 
nqa tus cwjpwm zoo yam tsis tuncua, thiab koomtes daws cov teebmeem uas nyuaj. Ntu no hais txog tej yam uas yuav 
tau ua ua ntej yog tsim kom muaj kev txais tos zoo thiab kabke zoo rau school. Cov no yog muaj xws li:  
 

● Muaj Tus Cwjpwm Zoo Ua Ntej thiab Txawb: Qhia txog thiab txhawb tus tubkawm uas muaj cwjpwm zoo. 
● Kawm Kev Nrog Lwm Tus Sib Raug Zoo: Qhia cov tubkawm txog lub tswvyim ua neej thiab kev sib raug zoo kom 

zam dhau tej kev nyuaj hauv kev ua neej. 
● Xyaum Ntxeev Qhov Phem Rau Qhov Zoo: Daws cov teebmeem uake mus rau seem yog yug ua ces yug daws, 

kho qhov phem mus rau qhov, thiab txais tos kev txhawb nqa thiab kev sib hwm rau school zoo li ib pab. 
● Txhawb Kev Noj Qab Haus Huv: Nthuav thiab pab txhawb txoj kev xav mus rau qhov zoo, Plov meej kom txhua 

tus hauv school tsis txhob muaj mob muaj nkkees. 
 
Koomhaum Tsev Kawm Ntawv Kablig Kevcai thiab Lub Luag Num 
Ntu no yog teev cov kablig kevcai uas tseemceeb plov kom meej tias txhua tus tubkawm muaj cai rau txoj kev nyabxeeb 
thiab kawm kom paub thiab txawj. 
 

● Cov tubkawm muaj cai xav tau tias school yog ib qhov chaws nyabxeeb, txhais tias lawv tuaj kawm ntawv yeej 
tsis muaj ib qhov ntshai xws li hem, raug mob, hais lus saib tsis tau losis tsis muaj sib thab plaub. 



● Cov tubkawm thiab niam txiv muaj cai coj lawv cov kev txhawjxeeb txog cov kev qhia, tej ntawv uas teacher muab 
losis ntawv qhia saib yog ua li cas tuaj qhia rau cov staff paub. 

● Cov tubkawm muaj cai tuaj kawm lub school uas tsis muaj yeeb muaj tshuaj. 
● Cov tubkawm muaj cai kawm rau lub cheeb tsam uas tsis muaj thab plaub, ntxub ntxaug thiab saib tsis taus vim 

nws xav tias nws yog: poj niam, txiv neej, haiv neeg, kev ntseeg, cajces, pogyawg, ntseeg tej yam, ua neeg muaj 
neeg pluag, xeeb menyuam, sib yuav losis yog niam yog txiv, hloov ua pojniam, ua txiv neej li qhov nws hais losis 
qhia tawm, tej yam nws qhia tsis tau, losis muaj nyob ntawm lub cev, xav tau hauv lub hlwb, quaj taug tu siab sai 
losis tsis muaj cuab kav kawm tau. 

● Cov tubkawm muaj cai qhia tawm tej yam nws txhawj xeeb txog thiab tsis pub ua pauj vim nws qhia tawm yuam 
kev txog qhov kev txhawjxeeb, kev ntxub ntxaug, kev thab plaub, losis ua ntsuj ua tsiv.  

● Cov tubkawm yuav tsum txhob nqa tej yam khoom, tej yam yuav ua mob, tej yam npaj yuav tua neeg, yuav 
tabkaum losis yuav ua rau lub cev muaj mob losis tsis muaj kev nyabxeeb rau cov tubkawm losis rau lwm tus 
tibneeg.  

● Cov tubkawm muaj feem cuam yuav tsum tau ua raws li school cov kevcai thiab lawv muaj cai daws lawv zaj 
thaum lawv ua txhaum cov kevcai lawm, yuav tau muab sijhawm los mloog lawv zaj saib yog txhaum li cas thiab 
muab lawv sab los ua tib zoo luj, txhob txiav txim ua ntej. 

● Cov tubkawm muaj cai xaiv hom tiab tsho li qhov lawv nyiam hnav yog hais tias nws tsis yog ib yam uas yuav ua 
rau nws raug mob, losis tsis muaj kev nyabxeeb, tabkaum rau kev kawm losis tsim teebmeem rau hauv lub hoob 
losis ua rau school ntxhov. 

● Cov tubkawm muaj cai npog tej yam school kaw tau thiab cov tubkawm thiab cov niam txiv saib tau tej yam 
school kaw tau ntawd yog thov txog, saib tau npaum li txoj cai pub saib.  

● Cov tubkawm yuav tsum siv school thiab lawv tus kheej cov khoom fais fab (devices) li txoj cai uas pub lawv ua 
nyob rau hauv school thiab tsis pub cov khoom ntawd los mus kaw, muab xa tawm losis tso rau hauv internet uas 
txhaum kevcai losis txhaum lwm yam kevcai hauv school xws li ua saib tsi taus, thab, ua rau tsaug mob losis ua 
rau lwm tus txaj muag, tsuas yog pub kaw rau cov school staff xwb. 

 
Tus qauv rau tus tubkawm li cwjpwm thiab tus staff xav pom 
Xav kom cov tubkawm txawj hwm, ua neeg paub tab thiab nyabxeeb nyob rau hauv school thiab yuav tsum ua li cov 
school staff thiab cov tsev neeg hais txog kev kawm thiab xyaum coj cov cwjpwm zoo. School yuav muaj kev cuam 
tshuam thiab qhuab ntuas yog tsis muaj tus cwjpwm zoo, nyob ntawm saib tus cwjpwm nws ua hnyav thiab ntau npaum li 
cas. 
 

● Cwjpwm me: Cov cwjpwm me uas tsuas yog tsaug rau nws xwb ces tsuas yog cuam tshuam thiab qhuab qhia 
nws nyob hauv nws lub hoob kom nws yuav tau xyaum coj li tus cwjpwm uas tau qhia rau nws lawm xwb. 

● Cwjpwm nrab: Cov cwjpwm uas tabkaum rau kev kawm feem ntau yuav tau muaj kev cuam tshuam ntau dua xws 
li yuav tau rov qhia dua, xyaum nrog ib pab, rov xyaum dua tshiab thiab yuav tsaug ua tej yam los kho. 

● Cwjpwm loj: Cov cwjpwm uas tabkaum rau school losis txhaum cai losis ua rau tsis muaj kev nyabxeeb yuav tau 
kawm hnyav thiab muaj kev cuam tshuam ntau thiab yuav tau muaj kev qhuab ntuas xws li muab tshem tawm 
hauv school, tsaug district qhuab ntuas, sablaj ua ntej saib puas tsimnyog tsho tawm losis nrog lub rooj tsho tawm 
sib hais. 

1. Tsev kawm ntawv qib pib:  Xov tooj thiab lwm yam khoom faisfab yuan tsum nyob tim tsev.  Yog 
nqa tuaj tsev kawm ntawv, cov khoom no yuav tsis pub siv. 

2. Tsev kawm ntawv theem nrab:  Xov tooj thiab lwm yam khoom faisfab yuav raug sau khaw cia 
txhua sawv ntxov thiab nruab hnub.  Cov khoom siv yuav raug muab xa rov qab thaum kawg 
ntawm hnub kawm ntawv. 

3. Tsev kawm ntawv theem siab:  Yuav tsum tua xov tooj thoob plaws ib hnub.  Cov tubntxhais 
kawm ntawv siv tau lawv cov xov tooj thaum txog sijhawm noj mov, tiamsis zoo tshaj yog lawv siv 
xov tooj tshawg es sib tham. 

 
Kawm Tshwjxeeb thiab Ntu 504 Kev Tivthaiv 
Ntu no tshwjxeeb yog rau cov tubkawm uas muaj kev tuncua, plov meej tias lawv yuav tsum tau txais qhov kev pab uas 
tsimnyog, muaj siab zoo pab thiab tivthaiv lawv tiag. Teeb cov qauv uas los daws cov uas muaj cwjpwm tsis zoo thiab 
plov meej kom ua raws li nws qhov kev pab cuam rau kev kawm (IEPs) thiab ntu 504 uas tau npaj tseg lawm. 
 



Txawjxeeb, thiab Tsis Txaus Siab 
Cov tubkawm thiab niamtxiv muaj cai tawm suab txog cov kev txhawjxeeb thiab nrhiav kev daws li tus qauv tsis txaus siab 
uas twb tau muab teeb tseg lawm. Thawj yam kev txhawjxeeb yuav tau hais rau nws tus teacher thiab tus principal ntawm 
nws lub school ua ntej, yog lawv daws tsis tau mam li nce mus rau cov uas saib cov schools, thiab thaum kawg kiag, mam 
li mus rau tus thawjcoj (superintendent) uas saib tagnrho cov schools. 
 
Cov Cai thiab Feem Cuam 2026-2027 lub homphiaj yog tsim kom muaj kev sib txhawb sib pab, thiab sib saib taug, thiab 
ua kom muaj lub chaw zoo rau txoj kev kawm rau txhua tus tswv cuab ntawm koomhaum tsev kawm ntawv lub zej zog. 
Daim ntawv no yog zuag lub ntsiab ntawm tsab cai uas peb muaj los uake, yog li no thov siv koj lub sijhawm los nyeem 
kom koj nkag siab xwv koj thiaj li txhawb tau cov tubkawm mus rau kev nyabxeeb thiab ua lub chaws zoo kawm rau txhua 
tus tubkawm. 


